
Iluonga ni Awuor. An gi higni abiryo. Adwa wuotho 

kodu e aluorawa.

Mae skundwa. Skundwa iluongo ni Okalo Nam. 

Ahero somo e skundwa.

2

Dholuo Level 3 Book 1.indd   2 11/11/2021   8:45:27 AM



Wadhi e chiro. Chichwa maduong’ en chieng’ wuok 

tich. Mama nyiewo omena chieng’ chiro.

Koro wadhi e pau opira. Nyithindo ohero tugo e 

pauni. Ka waloro skul to abiro tugo kanyo.

Jogo matuore dhi e od thieth. Od thieth ma ni e 

aluorawa duong’. Onge ng’ama gombo bedo matuo.

HOSPITAL

Mae kama ogul mama nitie. Ogul mama miyo ji rito 

chik. An ahero lewni ma girwako.

Kae kama nyithindo ma kiye odakie.

Gidak yawuoyi kod nyiri. Wahero konyogi.

E tipo yien maduong’ ni e kuma ogayo yalo ga bura.

Jomadongo kende ema dhi e buchego.

Agombo ng’eyo ni giwacho ang’o kanyo.

Nogernwa ndara manyien. Awinjo ni ndara ni dhi 

nyaka Sirare. Chieng’ moro achiel abiro dhi nyaka 

Sirare.

Duka maduong’ igero kae. Awinjo ka ji wacho ni 

iluonge ni supermarket. Supermarket to tiende en 

ang’o?

Apiko tinde odhuro korwa. Ka gikethore to ilosogi 

kae. Aparo ni jalos apiko yudo pesa mang’eny.

Aluorawa nigi gik mang’eny. Nyithindo duto omor 

dak kae. Jomadongo bende omor dak kae.

